
N  –  «     »  Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՆՈՅԵՄԲԵՐԻ  28-ի N 2071-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

Հիմք ընդունելով «Լիցենզավորման մասին» Հայաստանի Հանրա-պետության օրենքի 10-րդ հոդվածի 3-րդ մասը՝ Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2002 թվականի նոյեմբերի 28-ի «Հայաստանի Հանրապետությունում պայթուցիկ նյութերի կամ պայթեցման սարքավորումների արտադրության լիցենզավորման կարգը և լիցենզիայի ձևը հաստա-տելու մասին» N 2071-Ն որոշման մեջ կատարել հետևյալ փոփոխությունները.

1) վերնագրում և ողջ տեքստում «պայթուցիկ նյութերի կամ պայթեցման սարքավորումների» բառերը փոխարինել ««պայթուցիկ նյութերի և պայթեցման սարքավորումների» բառերով: 

2) 2-րդ կետում  «Հայաստանի Հանրապետության կառավարությանն առընթեր Հայաստանի Հանրապետության ոստիկանությանը» բառերը փոխարինել  «Հայաստանի Հանրապետության արտակարգ իրավիճակների նախարարությանը» բառերով:

2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  

                   ՎԱՐՉԱՊԵՏ                                                                     Տ. ՍԱՐԳՍՅԱՆ

«----» -----------  2013թ.


ք. Երևան

Հ Ի Մ Ն Ա Վ Ո Ր ՈՒ Մ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՆՈՅԵՄԲԵՐԻ 28-Ի ԹԻՎ 2071-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ  ՄԱՍԻՆ»   
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

1. Անհրաժեշտությունը
Նախագծի նախապատրաստումը պայմանավորված է ՀՀ կառավարության 2013 թ-ի N 109-Ն որոշմամբ հաստատված` «ՀՀ ԿԱ ՀՀ ոստիկանության գործունեության ոլորտում 2013-2014 թվականների բարեփոխումների» ժամանակացույցի համապատասխան կետի պահանջները կատարելու անհրաժեշտությամբ (բաժին «բ», 8.2 կետ): 
 
2. Առաջարկվող կարգավորման բնույթը  

ՀՀ կառավարության 2002 թվականի նոյեմբերի 28-ի թիվ 2071-Ն որոշման 2-րդ կետի համաձայն` ՀՀ-ում պայթուցիկ նյութերի կամ պայթեցման սարքավորումների արտադրության լիցենզավորման ոլորտի լիազոր մարմնի իրավասությունները վերապահված է ՀՀ ԿԱ ոստիկանությանը: ՀՀ կառավարության մեկ այլ` 2011 թվականի հունիսի 2-ի թիվ 755-Ն որոշման 1-ին հավելվածով հաստատված կարգի 3-րդ կետի համաձայն` պայթուցիկ նյութերի, պայթեցման սարքավորումների առևտրի և պայթեցման աշխատանքների կատարման լիցեն-զավորումն իրականացնում է ՀՀ արտակարգ իրավիճակների նախարարությունը:

Նշված երկու ոլորտները կանոնակարգող իրավական ակտերի, այդ թվում` «Լիցեն-զավորման մասին» ՀՀ օրենքից բխող վերահսկողական լիազորությունների ուսումնասիրու-թյունը ցույց է տալիս, որ գործնականում  պայթուցիկ նյութերի և պայթեցման սարքավորում-ների շրջանառության նկատմամբ ընդհանուր վերահսկողական գործառույթներն իրականաց-վում են հիմնականում ՀՀ արտակարգ իրավիճակների նախարարության համապատասխան ստորաբաժանումների միջոցով, մասնավորապես` 

1. ՀՀ կառավարության 2005 թ-ի դեկտեմբերի 29-ի N 2272-Ն որոշման 1-ին կետի համաձայն` «Տեխնիկական անվտանգության ապահովման պետական կարգավորման մասին» ՀՀ օրենքով նախատեսված գործառույթներն իրականացնող լիազոր մարմին է ճանաչվել ՀՀ արտակարգ իրավիճակների նախարարությունը:
2. ՀՀ կառավարության 2008 թվականի մարտի 6-ի թիվ 291-Ն որոշմամբ  սահմանված` «Պայթեցման աշխատանքների կատարման ժամանակ անվտանգության միասնական» կանոն-ների վերահսկողությունն իրականացնում է ՀՀ արտակարգ իրավիճակների նախարարությու-նը:

3.ՀՀ կառավարության 2006 թվականի  դեկտեմբերի  7-ի թիվ  1914-Ն որոշման հավել-վածով հաստատված կարգի 4-րդ կետի համաձայն` «պայթեցման աշխատանքների կատա-րում» լիցենզավորվող գործունեության տեսակով զբաղվող իրավաբանական անձանց և անհատ ձեռնարկատերերի մասնագետների մասնագիտական որակավորման ստուգումն  իրականացնում ՀՀ արտակարգ իրավիճակների նախարարի կողմից ստեղծվող հանձնա-ժողովը, իսկ 23-րդ կետի համաձայն` համապատասխան վկայականները վավերացվում են ՀՀ արտակարգ իրավիճակների նախարարի ստորագրությամբ և զինանշանի պատկերով կնիքով:

4. ՀՀ կառավարության 2005 թվականի դեկտեմբերի 29-ի թիվ 2334-Ն որոշմամբ ստեղծվել է «Տեխնիկական անվտանգության կենտրոն» ՊՈԱԿ-ը, որի կանոնադրության 4-րդ կետի «ա» ենթակետի համաձայն` վերջինիս գործունեության առարկան և նպատակը «Տեխնի-կական անվտանգության ապահովման պետական կարգավորման մասին» ՀՀ օրենքով սահ-մանված համապատասխան գործառույթների իրականացումն է:  ՊՈԱԿ-ի կառավարման` ՀՀ կառավարության կողմից լիազորված մարմին հանդիսանում է ՀՀ արտակարգ իրավիճակների նախարարությունը:

Միաժամանակ, ՀՀ կառավարության 2002 թվականի նոյեմբերի 28-ի թիվ 2071-Ն որոշմամբ սահմանված` «Պայթուցիկ նյութերի կամ պայթեցման սարքավորումների արտա-դրության  լիցենզավորման կարգի» ուսումնասիրությունից պարզ է դառնում, որ լիցենզավոր-ման համար անհրաժեշտ փաստաթղթերի զգալի մասը հայտատուին տրամադրվում և սահ-մանված պահանջների նկատմամբ վերահսկողություն է իրականացվում ՀՀ արտակարգ իրա-վիճակների նախարարության կողմից, մասնավորապես. 

· պայթուցիկ նյութերի կամ պայթեցման սարքավորումների արտադրության մեջ ընդ-գրկված աշխատողների մասնագիտական որակավորման ստուգումը, 

· անվտանգության տեխնիկայի և հրդեհային անվտանգության պահանջները, 

· անվտանգության տեխնիկային, հրդեհային անվտանգության նորմատիվ փաստա-թղթերի պահանջներին և պայմաններին համապատասխան կահավորված պայթուցիկ նյութե-րի կամ պայթեցման սարքավորումների պահման` պահեստների առկայությունը, 

· արտադրության մեջ ընդգրկված ֆիզիկական անձի կողմից մասնագիտական որակա-վորման ստուգումն անցնելու վերաբերյալ փաստաթղթի պատճենը, 

· տեղեկություններ հայտատուի տրամադրության տակ գտնվող պայթուցիկ նյութերի կամ պայթեցման սարքավորումների պահեստների մասին,

· տեղեկություններ պայթուցիկ նյութերի կամ պայթեցման սարքավորումների արտա-դրության աշխատանքների կատարմամբ զբաղվող մասնագետների մասին և այլն: 

 Խնդիրը կայանում է նրանում, որ չնայած ՀՀ ոստիկանությունը իրավաբանորեն հանդի-սանում է ոլորտը լիցենզավորող մարմին, մինչդեռ բնագավառում տնտեսվարող սուբյեկտների գործունեության նկատմամբ վերահսկողությունը կրում է խիստ մասնագիտական (մի շարք որակավորումներ պահանջող) բնույթ, որին տիրապետում են ՀՀ արտակարգ իրավիճակների նախարարության համապատասխան ստորաբաժանումների մասնագետները: 

Ամփոփելով վերոգրյալը, և նպատակ ունենալով գերատեսչությունների վերահսկողա-կան գործառույթները ունիֆիկացնել ըստ մասնագիտական ուղղությունների` նպատակահար-մար է պայթուցիկ նյութերի կամ պայթեցման սարքավորումների արտադրության լիցենզա-վորման ոլորտի լիազոր մարմնի իրավասությունները վերապահել ՀՀ արտակարգ իրավիճակ-ների նախարարությանը: 

3. Նախագծի մշակման գործընթացում ներգրավված ինստիտուտները,  անձիք և նրանց դիրքորոշումները
Նախագիծը մշակվել է ՀՀ ոստիկանության Հասարակական կարգի ապահովման և  Իրավաբանական վարչությունների կողմից: 

4.  Ակնկալվող արդյունքը


Նախագծի ընդունման արդյունքում հարակից լիցենզավորման ընթացակարգերը և համապատասխան վերահսկողական գործառույթները  կիրականացվեն մեկ գերատեսչության կողմից, ինչը կնպաստի կազմակերպությունների համար գործարար միջավայրի բարելավ-մանը և քաղաքացիներին մեկ պատուհանի սկզբունքով ծառայություն մատուցելու` ՀՀ  կառա-վարության որդեգրած քաղաքականության իրագործմանը: 
ՀՀ ՈՍՏԻԿԱՆՈՒԹՅՈՒՆ

ՏԵՂԵԿԱՆՔ
«ՀՀ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՆՈՅԵՄԲԵՐԻ 28-Ի ԹԻՎ 2071-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԴՐԱ ԲԱՑԱԿԱՅՈՒԹՅԱՆ ՄԱՍԻՆ

«ՀՀ կառավարության 2002 թվականի նոյեմբերի 28-ի թիվ 2071-Ն որոշման մեջ փոփոխություն կատարելու մասին» ՀՀ կառավարության որոշման նախագծի ընդունման կապակցությամբ անհրաժեշտություն կառաջանա համապատասխան փոփոխություններ կատարել ՀՀ կառավարության 2001 թվականի սեպտեմբերի 24-ի թիվ 895 և ՀՀ կառավարության 2008 թվականի մայիսի 15-ի թիվ 531-Ն որոշումների  մեջ:

ՏԵՂԵԿԱՆՔ
«ՀՀ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՆՈՅԵՄԲԵՐԻ 28-Ի ԹԻՎ 2071-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱ-ՎԱՐՄԱՆ ՄԱՐՄԻՆՆԵՐԻ ԲՅՈՒՋԵՅՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ  ԿԱՄ ՆՎԱԶԵՑՄԱՆ ՄԱՍԻՆ
«ՀՀ կառավարության 2002 թվականի նոյեմբերի 28-ի թիվ 2071-Ն որոշման մեջ փոփոխություն կատարելու մասին» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեյում եկամուտների և ծախսերի ավելացումներ և նվազեցումներ չեն նախատեսվում: 

